
Република Македонија

МИНИСТЕРСТВО ЗА ИНФОРМАТИЧКО

ОПШТЕСТВО И АДМИНИСТРАЦИЈА

ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ

УПРАВНАТА  ИНСПЕКЦИЈА

Скопје, февруари 2011 година
В О В Е Д :

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Со измените и дополнувањата на Законот за организација и работа на органите на државната управа („Службен весник на РМ” бр. 167/10), Државниот управен инспекторат е орган во состав на Министерството за информатичко општество и администрација.
Со предложените измени и дополнувања на законот ќе се постигне зголемена ефикасност и ефективност во остварувањето на надлежнотите на Државниот управен инспекторат, ќе се зголеми одговорноста на службените лица во вршењето на нивните должности  во остварувањето на правата и обврските на граѓаните и на правните лица.

Исто така се со измените и дополнувањата на законот врши усогласување на надлежноста на Министерството за информатичко општество и администрација согласно измените и дополнувањата во Законот за организација и работа на органите на државната управа („Службен весник на РМ” бр.167/10), се врши усогласување со Законот за инспекциски надзор, се вршат допрецизирања во поглед на постапувањата на службените лица, се зголемува механизмот за одговорноста на службените лица во водењето на управната постапка, се дава можност инспекторот да иницира постапка за утврдување на дисциплинска одговорност, се зголемуваат глобите за сторените прекршоци и слично.
II. ЦЕЛИ, НАЧЕЛА И ОСНОВНИ РЕШЕНИЈА

Предлогот за измени и дополнувања на законот се заснова на истите начела на кој е донесе Законот за управната инспекција, а тоа се законитост,  заштита на правата на странките и заштита на јавниот интерес, сервисна ориентација на органот, ефикасност, одговорност и друти начела.


III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

За спроведување на овој закон не се потребни дополнителни финансиски средства од Буџетот на Република Македонија.


IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

           За спроведување на овој закон не се потребни дополнителни финансиски средства од Буџетот на Република Македонија .
ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА УПРАВНАТА ИНСПЕКЦИЈА
Член 1


Во Законот за управната инспекција („Службен весник на Република Македонија” бр. 69/04, 22/07 и 115/07), ),  по член 1 се додава нов член 1-а кој гласи:
“Член 1- а


Во постапката при вршењето на инспекциски надзор се применуваат одредбите од Законот за инспекциски надзор,  доколку со овој или друг закон не е поинаку уредено.“
Член 2

Во член 2, во ставот 1 точката се брише и се додаваат зборовите: “како и врши надзор и обезбедување на единствена примена на прописите што се однесуваат на државните и јавните службеници, освен надзорот кој што согласно закон е во надлежност на друг државен орган.“ 
Член 3

Во член 4, во ставот 1 зборовите “Министерство за правда“ се заменуваат со зборовите “Министерство за информатичко општество и администрација“.

Член 4

Во член 7, во ставот 2 зборовите “министерот за правда “ се заменуваат со зборовите “министерот за информатичко општество и администрација“.

Член 5

Во член 7-а, во ставот 2 зборовите “министерот за правда “ се заменуваат со зборовите “министерот за информатичко општество и администрација“.

По ставот 2 се додава нов став 3, кој гласи:

“Годишната програма за работа на Инспекторатот за наредната година се донесува до 31 декември во тековната година за наредната година“.

Став 3 кој станува став 4 се менува и гласи:

“Директорот на Инспекторатот доставува годишен извештај до Владата на Република Македонија за работата во претходната година, најдоцна до 31 март во тековната година.“

Во ставот 4 кој станува став 5 зборовите “страницата на Министерството за правда “ се заменуваат со зборовите “локацијата на Министерството за информатичко општество и администрација“. 

Член 6

Во член 8 во ставовите 2 и 3 зборовите “министерот за правда“, се заменуваат со зборовите “министерот за информатичко општество и администрација“.

Член 7

Во член 9, по алинејата 1 се додава нова алинеја  2 која гласи: 
“ - да укажат на субјектот на надзорот за утврдените недостатоци и неправилности во работењето.“

Член 8

Во член 10 во  ставот 3 зборовите “министерот за правда“ се заменуваат со зборовите “министерот за информатичко општество и администрација“.
Во ставот 5 зборовите “Министерот за правда“ се заменуваат со зборовите “Министерот за информатичко општество и администрација“.
Член 9

Членот 11 се менува и гласи:

Ако инспекторот утврди  дека службено лице што презема дејствија во управна постапка или овластено службено лице што решава во управната постапка не се придржува на начелата на законитост, ефикасност, економичност, одговорност, лојалност и професионален интегритет при решавањето на управните работи, определува рок за отстранување на констатираните неправилности. 

Ако лицето од ставот 1 на овој член, во определениот рок не ги отстрани констатираните неправилности или истите ги повтори, инспекторот е должен против него да поднесе иницијатива за поведување на дисциплинска постапка. 

Член 10

По член 11 се додава нов член 11 – а кој гласи:

Член 11 - а

 “Инспекторот ќе определи рок за решавање на управната работа, односно начин и рок за отстранување на констатираните неправилности и должен е да  поднесе иницијатива за поведување на дисциплинска постапка против службено лице што презема дејствија во управната постапка или овластено службено лице што решава во управната постапка, ако утврди дека:

· во управната постапка не ги презема потребните управни дејствија и не ги решава управните работи во пропишаните рокови;

· од странката бара самa да прибави податоци за кои службена евиденцијa води органот надлежен за одлучување, друг државен орган, правно или друго лице со јавни овластувања;

· од странката бара поднесување на докази кои побрзо и полесно може да ги прибави органот што ја води постапката;

· од странката бара потврди за кои органите не се должни да ги издаваат или истите се непотребни во постапката;

· го попречува инспекторот во вршењето на инспекцискиот надзор;

Член 11

Во член 13 ставот 2 се менува и гласи: 

“Кога до функционерот, односно до раководното лице во органот во кој се врши надзор, инспекторот поднесе иницијатива за поведување на дисциплинска постапка против службеното лице што презема дејствија во управната постапка или овластеното службено лице што решава во управната постапка,  функционерот, односно раководното лице на органот е должен во рок од 30 дена од денот на приемот на иницијативата да го извести инспекторот за преземените дејствија по иницијативата.

Член 12

Членот 14 се брише.
Член 13


Во член 18 во ставот 1 зборовите “министерот за правда“ се заменуваат со зборовите за “министерот за информатичко општество и администрација“


Во ставот 3 зборовите “Министерот за правда“ се заменуваат со зборовите “Министерот за информатичко општество и администрација“.
Член 14

Член  22  се менува и гласи:

Глоба во износ од 2500 до 5000 евра во денарска противвредност  за прекршок ќе му се изрече на функционерот кој раководи со органот, односно раководното лице на органот, ако: 

· не овозможи непречено вршење на надзор, или не ги достави до инспекторот потребните податоци и списи во рокот кој инспекторот го определил, согласно член 15 од овој закон;

· не ги отстрани констатираните неправилности во рокот определен од инспекторот, или истите ги повтори, согласно член 11 од овој закон;

· во утврдениот рок од инспекторот не ги отстрани констатираните неправилности од член 11 – а од овој закон;

· го попречува инспекторот во вршењето на инспекцискиот надзор во смисла на член 11 – а  алинеја 5 од овој закон;

· во определениот рок не го изврши решението за остранување на утврдените неправилности од член  17 став 1 од овој закон;
Глоба во износ од 1000 до 2000 евра во денарска противвредност за прекршок  ќе му се изрече на функционерот кој раководи со органот, односно раководното лице на органот доколку тој или овластеното службеното лице на субјектот на надзор:

· не го извести инспекторот за преземените мерки по поднесената иницијатива за поведување на дисциплинска постапка во рокот утврден во член 13 став 2 од овој закон;

· не го извести инспекторот за преземените мерки по решението во рокот определен во член 17 став 3 од овој закон;
Глоба во износ од 500 до 1000 евра во денарска противвредност ќе му се изрече на службено лице што презема дејствија во управна постапка или овластено службено лице што решава во управна постапка ако не постапи согласно член  9 и 11 – а од овој закон.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                

Член 15
Овој закон влегува во сила осмиот ден од денот на објавувањето во “Службен весник на Република Македонија”. 
